
				এই পাতাটির মুদ্রণ সংশোধন করা প্রয়োজন। 
ՀԳ8 জাল মোহান্ত
পত্রবাহক অদৃশ্য হইলে, আমি আমার অনুচরগণকে ডাকিলাম ; তাহার এতক্ষণ পর্য্যন্ত নদীর অপর পারে গোপনে বসিয়া আমার আদেশের প্রতীক্ষা করিতেছিল। আমার আহানে তাহারা নদী পার হইয়৷ আমার নিকটে আসিলে, অকুমার উপদেশানুসারে আমরা কিছু দূর অগ্রসর হইলাম। . তাহার পর একটি পাহাড়ের অন্তরালে গিয়া তাম্বু খাটাইবার উপযুক্ত স্থানের সন্ধান করিতে লাগিলাম। এ জন্ত আমাদিগকে অধিক চেষ্টা করিতে হইল না, একটি স্থান মনোনীত করিয়া আমার অনুচরেরা তাম্বু খাটাইল ; এবং কতকগুলি শুষ্ক কাষ্ঠ সংগ্ৰহ করিয়া আনিয়া অগ্নিকুণ্ড প্রজ্জ্বলিত করিল। অনস্তর তাহারা আহারাদির আয়োজনে ব্যস্ত হইলে, আমি পুনৰ্ব্বার নদীতীষ্মে ফিরিয়া আসিলাম ।
নদীতীরে পদার্পণ করিবার পূৰ্ব্বৈই মৃদু বংশীধ্বনির সঙ্কেতে বুঝিতে পারিলাম অকুমা আসিতেছেন। কয়েক মিনিটের মধ্যেই তিনি একটি উটে আরোহণ করিয়া আমার পাশ্বে উপস্থিত হইলেন ; তখন অন্ধকার গাঢ় হইলেও উজ্জ্বল নক্ষত্রালোকে দেখিতে পাইলাম, তাহার একটি হাত পঙ্গু, এবং তিনি একটি চক্ষু এমন ভাবে মুদিত করিয়া রাখিয়াছিলেন যে, তাহাকে কাণ বলিয়াই মনে হইল। উটের হাওদার আস্তরণটিও নীলবর্ণ বলিয়াই বোধ হইল। "
অকুমা আমাকে অনুচ্চ স্বরে বলিলেন, “অদূরে ঐ যে পাহাড়টি দেখিতেছ, উহার অন্তরালে পিস্তল হাতে লইয়া লুকাইয়া বসিয়া থাকিবে, যদি কোন কারণে তোমার সাহায্যের আবশ্যক হয়, তাহ হইলে আমি বঁাশীতে শব্দ করিবামাত্র এখানে আসিবে -কিন্তু তাহার বোধ হয় আবশ্যক হইবে না।” t

